
 
                ᑐᓴᒐᒃᓴᖅ 

 

ᓄᓇᕗᒻᒥᐅᑦ ᓈᒻᒪᒃᓴᙱᑉᐳᑦ ᐊᒥᐊᓕᒐᒥᐅᑦ ᓇᓗᓇᐃᖅᓯᑎᓪᓗᒋᑦ ᓇᓄᐃᑦ 
ᐃᓕᑕᕆᔭᐅᔪᒪᓕᖅᑎᓪᓗᒋᑦ ᓄᖑᑉᐸᓪᓕᐊᓂᕋᖅᑕᐅᓕᖅᖢᑎᑦ 

 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 28, 2006) - ᓄᓇᕗᒻᒥ ᐊᕙᑎᓕᕆᔨᓄᑦ ᒥᓂᔅᑕᕆᔭᐅᔪᖅ ᐸᑎᖅ ᓇᑦᑎᖅ, 
ᓈᒻᒪᒃᓴᙱᓪᓚᕆᒃᐳᖅ ᐊᒥᐊᓕᒐᐃᑦ ᐱᓕᕆᐊᕆᔭᖓᑕ ᑐᒃᓯᕋᐅᑖᓄᑦ ᓇᓄᐃᑦ ᓇᓗᓇᐃᖅᑕᐅᓇᓱᒃᑎᓪᓗᒋᑦ 
ᓄᖑᑐᐃᓐᓇᕆᐊᖃᓕᕐᓂᖏᓐᓄᑦ ᐱᔭᐅᑦᑕᐃᓕᑎᑕᐅᓇᓱᓕᖅᑎᓪᓗᒋᑦ ᐃᓚᓕᐅᔾᔭᐅᓇᓱᒃᑎᓪᓗᒍ ᐆᒪᔪᑦ ᐱᔭᐅᑦᑕᐃᓕᔪᑦ 
ᒪᓕᒐᓕᐊᖑᓯᒪᔪᓄᑦ, ᑐᓐᓂᖅᑯᑕᐅᓂᐊᓕᕐᒪᑦ ᑐᒃᓯᕋᐅᑎᒋᔭᐅᓗᓂ 90-ᓄᑦ ᐅᓪᓗᓄᑦ ᐅᖃᐅᓯᒃᓴᖃᕐᕕᐅᓇᔭᕐᓂᖅᐸᑦ 
ᑐᓴᖅᑕᐅᓚᐅᖅᑎᓪᓗᒋᑦ.   
 
“ᑖᒃᑯᐊ ᓇᓄᐃᑦ ᓇᓗᓇᐃᖅᑕᐅᓕᖅᑎᓪᓗᒋᑦ ᑕᐃᒪᐃᑦᑕᕆᐊᖃᙱᑦᑐᖅ ᐊᑲᐅᙱᑦᑐᒪᕆᖕᒥᓪᓗ 
ᐊᒃᑐᖅᓯᓂᖃᑐᐃᓐᓇᕆᐊᖃᖅᖢᓂ ᐃᓄᖕᓄᑦ,” ᓇᑦᑎᖅ ᐅᖃᓚᐅᖅᐳᖅ. ᑕᐃᒃᑯᐊ ᓴᖅᑭᑎᑦᑎᓇᓱᓚᐅᖅᑐᑦ 
ᑐᑭᓯᓇᖅᓯᑎᑦᑎᓚᐅᖅᐳᑦ ᑕᐃᒪᐃᔾᔪᑎᖃᕐᓂᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐊᒥᐊᓕᒐᐃᑦ ᐊᑐᐊᒐᖏᓐᓂᒃ 
ᐃᓚᓕᐅᔾᔨᓇᓱᖕᓂᖏᓐᓂᒃ. ᐅᖃᖃᑦᑕᖅᓯᒫᓂᖕᒪᑕ ᖃᐅᔨᒪᓪᓗᑎᑦ ᖃᓄᐃᔾᔮᕋᓱᒋᔭᐅᓇᓂ ᐊᒃᑐᐃᔾᔮᙱᑦᑐᕉᖅ ᐃᓄᐃᑦ 
ᓄᓇᖅᑲᑎᒌᑦ ᐅᑭᐅᖅᑕᖅᑐᕐᒥᐅᓄᑦ, ᐃᖅᑲᐃᓯᔭᐅᑐᐃᓐᓇᓚᐅᖅᐳᖓ 1980-ᖏᓐᓂ ᓇᑦᑎᕋᓱᖕᓂᖅ 
ᐊᓯᔾᔨᖅᑕᐅᓚᐅᖅᓯᒪᖕᒪᑦ Greenpeace-ᑯᓐᓂᑦ. ᑭᖑᓂᐊᒍᓪᓕ Greenpeace-ᒥᙶᖅᑐᑦ ᐅᖃᓚᐅᖅᓯᒪᖕᒪᑕ ᐃᓄᖕᓂᑦ 
ᐊᒃᑐᐃᔾᔮᙱᓐᓂᕋᓚᐅᖅᓯᒪᔫᒐᓗᐊᑦ ᑭᓯᐊᓂᓕ ᐅᖃᐅᔾᔭᐅᓯᒪᓕᕋᓗᐊᖅᑎᓪᓗᒋᑦ ᑭᖑᕙᓗᐊᓚᐅᖅᓯᒪᔪᖅ.”   
 
ᓄᓇᕗᑦ ᒐᕙᒪᖓ ᖃᐅᔨᒫᓂᒃᑐᑦ ᓄᓇᕗᒻᒥᐅᑦ ᐃᓱᒫᓘᑎᖃᕐᓂᖏᓐᓂᒃ ᓇᓄᕐᓂᑦ ᐊᐅᓚᑕᐅᓇᓱᖕᓂᐊᖅᑎᓪᓗᒋᑦ, 
ᑭᓯᐊᓂᓕ ᑕᒪᒃᑯᐊ ᓂᕐᔪᑏᑦ ᓄᖑᑉᐸᓪᓕᐊᙱᑦᑐᑦ. ᓄᓇᕗᒻᒥ 12-ᓂᒃ ᓇᔪᒐᖃᕐᕕᐅᑎᓪᓗᒋᑦ ᓇᓄᕐᓄᑦ, 11-ᖑᔪᑦ 
ᑐᙵᕕᐅᑦᑎᐊᖅᑐᑦ ᐅᕝᕙᓘᓐᓃᑦ ᐅᓄᖅᓯᕙᓪᓕᐊᑐᐃᓐᓇᖅᑐᑦ. ᖃᓂᓛᒃᑯᑦ ᖃᐅᔨᓴᕐᓂᕆᔭᐅᓚᐅᖅᑐᖅ ᕿᑭᖅᑖᓘᑉ 
ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ, ᕿᑭᖅᑖᓘᑉ ᓂᒋᖅᐸᓯᐊᓂ ᓇᓄᐃᑦ ᓇᔪᖅᑎᒌᒃᑐᑦ, ᐅᓄᕐᒪᑕ (ᐊᒥᓲᖕᒪᑕ), 
ᖃᓄᐃᙱᑦᑎᐊᖅᑐᐊᓗᐃᑦ, ᐃᕐᓂᐅᑦᑎᐊᖅᖢᑎᓪᓗ. 
 
“ᓯᓚ ᐊᓯᔾᔨᖅᐸᓪᓕᐊᑐᐃᓐᓇᕆᐊᓕᒃ ᓇᓄᐃᑦ ᐊᒃᑐᖅᑕᐅᓂᖃᕐᓂᐊᕐᓗᑎᒃ ᑕᐅᑐᒡᓗᒍ ᓇᓂᑐᐃᓐᓈᓗᒃ ᓇᓄᑕᖃᖅᑐᓄᑦ, 
ᑭᓯᐊᓂᓕ ᐃᓱᒫᓘᑎᒃᓴᑐᐃᓐᓇᐅᑲᓚᐅᖅᑐᖅ ᒫᓐᓇᒧᑦ,” ᓇᑦᑎᖅ ᐅᖃᓚᐅᖅᐳᖅ. “ ᐱᓪᓚᑦᑖᖅᑐᕐᓕ, ᓇᓄᖅᑕᖃᑦᑎᐊᖅᐳᖅ 
ᖃᓄᐃᖏᑦᑎᐊᖅᖢᑎᓪᓗ.” 
 
ᓇᓄᐃᑦ ᑲᒪᒋᔭᐅᑦᑎᐊᖏᓐᓇᖅᐸᓚᐅᖅᓯᒪᕗᑦ ᐃᓄᖕᓄᑦ ᑕᕆᐅᑉ ᐊᑭᐊᓂᙶᖅᑐᑦ ᑕᒪᐅᙵᖅᐸᓚᐅᖅᑎᓐᓇᒋᑦ, 
ᑕᐃᒪᙵᓂᓪᓗ 1970 ᐱᒋᐊᖅᖢᓂ, ᒐᕙᒪᒃᑯᓐᓄᑦ ᐊᐅᓚᑕᐅᓕᓚᐅᖅᓯᒪᕗᑦ, ᐃᑲᔪᖅᑎᖃᖅᖢᑎᑦ ᐃᓄᖕᓂᑦ, 
ᐊᑲᐅᒋᔭᐅᔪᒃᑯᑦ ᓱᓕ ᐋᖅᑭᓪᓚᑦᑖᓚᐅᖅᓯᒪᙱᓚᖅ ᑕᐃᒪᙵᓂᑦ. ᐃᑲᔪᖅᑎᖃᖅᐸᒃᑭᓪᓗᑎᑦ ᐊᐅᓚᑦᑎᔩᑦ 
ᑲᑎᒪᔨᕐᔪᐊᖏᓐᓄᑦ, ᓄᓇᕘᒻ ᒐᕙᒪᒃᑯᖏᑦ ᖃᐅᔨᓴᕐᓂᖃᖅᑎᑦᑎᖃᑦᑕᖅᐳᑦ; ᓇᓄᐃᓪᓗ ᓇᔪᒐᖃᕐᕕᓕᒫᖏᑦ 
ᖃᐅᔨᓵᖃᐃᓐᓇᖃᑦᑕᖅᐳᑦ, ᒪᓕᒐᖁᑎᖃᖅᖢᑎᓪᓗ ᖃᔅᓯᓂᒃᑭᐊᖅ ᑭᓯᐊᓂ ᓇᓐᓄᒍᓐᓇᖅᑎᑦᑎᕙᒃᖢᑎᑦ ᓇᓐᓄᒐᒃᓴᐃᑦ 
ᐃᓅᓴᓕᖅᑎᑕᐅᕙᓪᓕᐊᑐᐃᓐᓇᖅᐸᒃᖢᑎᑦ, ᐃᓛᓐᓂᒃᑯᑦ ᐃᓚᒋᐊᖅᑕᐅᕙᒃᑲᓗᐊᖅᖢᑎᑦ, ᓇᓄᐃᑦ ᓇᔪᖃᑎᒌᒃᑐᑦ 
ᐅᓄᕐᓂᖏᑦ (ᐊᒥᓲᓂᖏᑦ) ᒪᓕᒃᑕᐅᓪᓗᑎᑦ. 
 
ᐊᒥᐊᓕᒐᐃᑦ ᑐᒃᓯᕋᐅᑖ ᒪᒃᐱᖅᓯᒪᑎᑕᐅᓂᐊᖅᑐᖅ 90-ᓄᑦ ᐅᓪᓗᕐᓄᑦ ᐅᖃᐅᓯᒃᓴᖃᕐᕕᐅᔪᓐᓇᕐᓗᓂ, ᐋᖅᑭᒃᓯᒋᐊᓛᖅᖢᑎᑦ 
ᓇᓗᓇᐃᕆᓯᒪᔪᒥᒃ 12 ᑕᖅᑮᑦ ᐃᓗᐊᒍᑦ. 
 
“ᐃᓄᐃᑦ ᓄᓇᕗᒻᒥ ᓄᓇᖅᑲᑎᒌᑦ ᐃᓱᓕᑦᑕᕐᕕᖃᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᒃᓴᖃᕐᒪᑕ, ᓇᑦᑎᖅ 
ᐅᖃᓚᐅᖅᐳᖅ. “ᑖᓐᓇ ᓴᖅᑭᑕᐅᓇᓱᒃᑐᖅ ᑲᔪᓯᑎᑕᐅᒃᐸᑦ, ᐊᑲᐅᙱᓪᓕᐅᕈᑏᑦ ᓴᖅᑭᑐᐃᓐᓇᕆᐊᓖᑦ ᐃᓚᖏᓐᓄᑦ 
ᒥᑭᓐᓂᖅᓴᓂᑦ ᓄᓇᓕᒋᔭᐅᔪᓂᒃ ᐱᕙᓪᓕᐊᔾᔪᑎᒃᓴᓪᓗᐊᑕᖏᓐᓄᑦ ᐱᓕᕆᐊᕆᕙᒃᑕᖏᓐᓄᑦ, 
ᐱᓕᕆᐊᕆᓇᓱᒻᒪᕆᖕᓂᐊᖅᑕᕗᑦ ᑕᐃᒪᐃᑎᑦᑕᐃᓕᒪᓗᑎᒍᑦ.” 

ᐱᕙᓪᓕᐊᔪᓕᕆᔨ ᖃᐅᔨᒋᐊᕐᕕᒃᓴᖅ: 
ᕙᓐᑎ ᕼᐅᓗᓂᓐ  (867) 975-2837 ᐅᖄᓚᐅᑖ ᑕᒫᓂᕐᕆᔪᖅ 

